
A.L. 204 tal-2011

ATT DWAR L-IMPIEGI U R-RELAZZJONIJIET 
INDUSTRIJALI 

(KAP. 452)

Regolamenti tal-2011 li jemendaw ir-Regolamenti dwar
Dritt ta’ Leave tal-Ġenituri

BIS-SAĦĦA tas-setgħat mogħtija bl-artikoli 10 u 48 (2) tal-
Att dwar l-Impiegi u r-Relazzjonijiet Industrijali, il-Prim Ministru 
għamel dawn ir-regolamenti li ġejjin –

1.  (1)  It-titolu ta’ dawn ir-regolamenti huwa Regolamenti 
tal-2011 li jemendaw ir-Regolamenti dwar Dritt ta’ Leave tal-
Ġenituri u għandhom jinqraw u jiftiehmu ħaġa waħda mar-
Regolamenti tal-2003 dwar Dritt ta’ Leave tal-Ġenituri, hawn iżjed 
‘il quddiem imsejħin “ir-regolamenti prinċipali”. 

(2)  Dawn ir-regolamenti għandhom jidħlu fis-seħħ fit-
8 ta’ Marzu, 2012.  

2.  F’subregolament (2) tar-regolament 1 tar-regolamenti 
prinċipali, minnufih wara l-kliem “ġenituri li jaħdmu” għandhom 
jiżdiedu l-kliem “u foster carers.”.  

3.  F’subregolament (1) tar-regolament 2 tar-regolamenti 
prinċipali,  wara t-tifsira  “Att”, għandhom jidħlu dawn it-tifsiriet 
ġodda li ġejjin:

“ “foster care” tfisser servizz għal perjodu stabbilit li bih 
tifel jew tifla jitqiegħdu fil-kura kontinwa ta’ foster carer, u 
li permezz tiegħu t-tifel jew it-tifla jitrabbew f’ambjent ta’ 
familja skond l-aħjar interessi tat-tifel jew tat-tifla involuti;

“foster carer” tfisser persuna waħda jew aktar, approvata 
mill- Bord għall-Fostering biex tifel jew tifla jitqiegħdu taħt 
foster care skond l-Att dwar il-Foster Care;”. 

	

Titolu u dħul fis-seħħ.

A.L. 225 tal-2003.

Jemenda regolament 
1 tar-regolamenti 
prinċipali.  

Jemenda regolament 
2 tar-regolamenti 
prinċipali.

4.  Minflok is-subregolament (1) tar-regolament 3 tar-
regolamenti prinċipali għandu  jidħol dan li ġej:

“(1)  Dawn ir-regolamenti għandhom japplikaw għall-
impjegati kollha, sew jekk whole-time jew part-time u sew 
jekk huma impjegati b’kuntratt indefinit jew għandhom 
kuntratt għal żmien fiss:
 

Iżda f’kull każ, l-impjegat ried ikun ilu jaħdem mal- 
istess prinċipal għal perjodu kontinwu ta’ mill-inqas tnax-il 
xahar;
 

Iżda wkoll illi għall-fini li jiġi kalkolat il-perjodu ta’ 
kwalifika ta’ tnax-il xahar f’każ ta’ impjegati li għandhom 
kuntratt għal żmien fiss:

(a)  meta jkun hemm kuntratti għal żmien fiss 
suċċessivi mal-istess prinċipal, it-total ta’ dawn il-
kuntratti għandu jittieħed kont, u

(b)  meta jkun hemm kuntratt għal żmien fiss li 
jiġi mġedded fi żmien perjodu ta’ sitt xhur mit-tmiem 
tiegħu, dak  il-perjodu bejn iż-żewġ kuntratti għandu 
wkoll jittieħed kont tiegħu.”.

5.  F’subregolament (1) tar-regolament 4 tar-regolamenti 
prinċipali; 

(a)  minflok il-kliem “adozzjoni jew kustodja legali ta’ 
tifel jew tifla” għandhom jidħlu l-kliem “adozzjoni, fostering 
jew kustodja legali ta’ tifel jew tifla”; u

(b)  minflok il-kliem “għal perjodu ta’ tliet xhur” 
għandhom jidħlu l-kliem “għal perjodu ta’ erba’ xhur”.   

	 6.   Minnufih wara r-regolament 5 tar-regolamenti 
prinċipali, għandu jiżdied dan ir-regolament ġdid 5A li ġej:

5A.  Id-dri t t  ta’ impjegati  l i  huma foster 
carers għal leave tal-ġenituri għandu jibda għaddej 
mid-data meta l-impjegat jipprovdi lill-prinċipal  
b’dokumentazzjoni uffiċjali provduta mill-Bord 
għall-Fostering jew mill-awtorità ċentrali skond il-
każ, illi l-impjegat ġie aċċettat bħala foster carer jew 
b’dokumentazzjoni uffiċjali provduta mill-Bord għall-

Jemenda regolament 
3 tar-regolamenti 
prinċipali. 

Jemenda regolament 
4 tar-regolamenti 
prinċipali. 

Iżid ir-regolament 
ġdid 5A mar-
regolamenti prinċipali.

“Foster Carers.

Fostering illi r-review report abbozzat minn aġenzija 
akkreditata jkun ġie aċċettat mill-Bord għall-Fostering 
skond l-Att dwar il-Foster Care, skond dik li  għandha 
l-iżjed data riċenti.”.

7.  Minnufih wara r-regolament 9 tar-regolamenti prinċipali, 
għandu jiżdied dan ir-regolament  ġdid li ġej: 

9A.  (1)  Meta impjegat jirritorna mil-leave tal-
ġenituri, dak l-impjegat jista’ jitlob tibdil fil-ħinijiet u fl-
arranġamenti tax-xogħol tiegħu għal perjodu stipulat ta’ 
żmien. Kull prinċipal għandu jikkunsidra u jirrispondi 
għal dawn it-talbiet, b’konsiderazzjoni kemm għall-
bżonnijiet ta’ min iħaddem kif ukoll tal-impjegat. 

    (2)   Sabiex  ikun i ffaċ i l i ta t  i r- r i torn 
lejn ix-xogħol wara l-leave tal-ġenituri, kemm il-
prinċipal u kemm l-impjegat konċernat għandhom 
obbligu li jżommu kuntatt matul il-perjodu ta’ leave 
u jistgħu jagħmlu arranġamenti għal miżuri xierqa ta’ 
integrazzjoni mill-ġdid, li għandhom ikunu deċiżi bejn 
il-partijiet infushom.”. 

Kap 491. 

Regolament 9A ġdid.

“Drittijet u 
Obbligi.


